
GOUVÈNÈ CUOMO ANONSE RECHÈCH POU ATIS KI POU DEVLOPE MONIMAN 

KOMEMORATIF POU KOMINOTE LGBT A  
 

Moniman Komemoratif Selebre Sakrifis Kominote LGBT New York la ak Angajman 
l pran pou Kreye yon Sosyete ki pi Jis epi pi Enklizif  

 
 
Jodi a, Gouvènè Andrew M. Cuomo te anonse Komisyon pou Moniman Komemoratif 
LGBT Eta New York la te kòmanse chache atis ki pral desine epi reyalize konsepsyon 
yon moniman komemoratif LGBT ki pral onore viktim rayisman, entolerans, vyolans ak 
lit New York pou egalite dwa. Gouvènè Cuomo te anonse moniman sa a epi li etabli 
komisyon sa apre fiziyad trajik ki te fèt nan Orlando, Florida nan kòmansman ane sa a. 
 
Gouvènè Cuomo te di: “New York gen yon istwa rich nan kad lit pou egalite dwa epi li 
fondamantal pou nou toujou onore moun ki chache atenn jistis pou kominote LGBT a 
yo. Mwen envite tout atis ki gen anpil eksperyans ki nan New York yo, soti Buffalo rive 
Montauk pou yo soumèt vizyon yo epi ede nou kreye yon moniman ki pral sèvi kòm 
senbòl dirab ki reprezante wòl sakrifis Nouyòkè te fè yo jwe nan konstriksyon yon mond 
ki pi ekitab, ak pi jis.” 
 
Nou envite atis ki gen anpil eksperyans yo pou yo soumèt repons a demand 
pwopozisyon an. Yo dwe ranpli epi soumèt soumisyon yo sou entènèt disi 21 Novanm 
2016 avan 11:59 pm. EST (Lè Zòn Lès) Atis ki entèrese yo dwe vizite 
www.ny.gov/programs/lgbt-memorial-commission pou plis enfòmasyon. 
 
Komisyon Moniman Komemoratif LGBT a pral revize epi chwazi finalis yo pami atis ki te 
soumèt pwopozisyon yo. Komisyon an pral rekòmande atis bay Gouvènè a pou li ka fè 
chwa final li an Desanm. Bidjè pou Desen ak fabrikasyon sit komemoratif ak èv atistik la 
ap apeprè 800 000 dola. 
 
Apre fiziyad trajik ki te fèt nan Orlando , Florida 12 jen 2016 la, Gouvènè a te pwomilge 
yon Dekrè Lwa Egzekitif Nimewo 158, ki te etabli Komisyon Moniman Komemoratif 
LGBT a. Komisyon an gen 10 manm Gouvènè a te nonmen yo, epi Konseye Gouvènè a 
Alphonso David te sipèvize ak kowòdone li. 
 
Komisyon Moniman Komemoratif LGBT a gen pou manm: 

 Scott P. Campbell, Direktè Egzekitif Elton John Aids Foundation (Fondasyon 
Elton John kont SIDA); 

http://www.ny.gov/programs/lgbt-memorial-commission
https://www.governor.ny.gov/news/governor-cuomo-signs-executive-order-establish-lgbt-memorial-commission-monument-honoring-fight


 

 Rose Harvey, Delege Komisyon Biwo Pak, Lwazi ak Konsèvasyon Istorik NYS 
yo (NYS Office of Parks, Recreation and Historic Preservation); 
 

 Cristina Herrera, Fondatris ak PDG Translatina Network; 
 

 Thomas Krever, Direktè Jeneral Hetrick-Martin Institute; 
 

 Kelsey Louie, Direktè Egzekitif Gay Men’s Health Crisis (Kriz Sante Gason 
Omoseksyèl); 
 

 Eunic Ortiz, Prezidan Stonewall Democrats; 
 

 Christine Quinn, PDG Women and Need and marriage equality advocate 
(Defansè Fanm ak Bezwen ak Egalite pou zafè Maryaj); 
 

 Melissa Sklarz, yon militan selèb dwa transeksyèl yo; 
 

 Beverly Tillery, Direktè Egzekitif NYC Anti-Violence Project (Pwojè NYC kont 
Vyolans); ak 

 

 Glennda Testone, Direktè Egzekitif New York LGBT Community Center (Sant 
Kominotè LGBT New York la). 

 
 
Pandan tout mandan li a, Gouvènè Cuomo te yon lidè nasyonal nan defans dwa LGBT 
yo. An 2011, New York te pwomilge Lwa Istorik Egalite Maryaj (Marriage Equality Act), 
k ap mete New York alatèt lit pou egalite ak jistis pou tout moun. An 2015, Gouvènè 
Cuomo te egzekite Règleman sa yo ki afime Lwa Dwa Imen Eta yo ap pwoteje tout 
moun ki transeksyèl yo, epi tout anplwaye piblik ak prive, founisè lojman, biznis, kreditè 
ansanm avèk lòt antite yo ta dwe konnen diskriminasyon ilegal epi yo p ap tolere l 
okenn kote nan Eta New York. 
 
Anplis de sa, Gouvènè te pran angajman pou l fè New York vin premye eta nan peyi a 
ki mete fen a epidemi VIH/SIDA, entèdi pratik deplworab terapi konvèsyon an, ak 
ranfòse règleman sou swen sante ak asirans pou pwoteje Nouyòkè ki transeksyèl yo. 
 
Gouvènè a te anonse tou tout moun ki pozitif pou VIH/SIDA nan New York yo pral 
kapab elijib kounye a pou lojman, transpò, ak sipò alimantè atravè agrandisman 
pwogram Asistans Lojman Ijans lan. Sa pral make dènye efò nan yon seri aksyon eta te 
pran pou l pwoteje tout Nouyòkè kont diskriminasyon, pou l ajoute sou pwomilgasyon 
istorik Lwa kont Krim Rayisman (Hate Crimes Act) ki rann diskriminasyon akoz 
oryantasyon seksyèl yon moun ilegal depi ane 2000. 

### 
 

http://www.governor.ny.gov/news/governor-cuomo-introduces-regulations-protect-transgender-new-yorkers-unlawful-discrimination
https://www.governor.ny.gov/news/governor-cuomo-receives-final-blueprint-end-hivaids-epidemic-new-york-state-end-2020
https://www.governor.ny.gov/news/governor-cuomo-announces-executive-actions-banning-coverage-conversion-therapy
https://www.governor.ny.gov/news/governor-cuomo-announces-proposed-regulations-provide-medicaid-coverage-transgender-care-and
https://www.governor.ny.gov/news/governor-cuomo-announces-action-help-ensure-transgender-new-yorkers-receive-equal-access-health
http://www.governor.ny.gov/news/governor-cuomo-announces-all-hiv-positive-individuals-new-york-city-become-eligible-housing

